
IL-FAĊILITÀ NIKKOLLEGAW L-EWROPA (FNE)

L-ISFIDA
Infrastruttura ta’ prestazzjoni għolja fis-setturi tat-trasport, tal-enerġija u dak diġitali hija essenzjali għal Unjoni 
konnessa tajjeb u integrata, fejn iċ-ċittadini u n-negozji Ewropej jkunu jistgħu jibbenefikaw bis-sħiħ mill-moviment 
liberu u mis-suq uniku. In-netwerks trans-Ewropej huma wkoll strateġiċi għall-implimentazzjoni tal-Unjoni tal-En-
erġija, is-Suq Uniku Diġitali u għall-iżvilupp ta’ mezzi tat-trasport sostenibbli.

Madankollu, mingħajr l-appoġġ tal-UE, l-operaturi privati u l-awtoritajiet nazzjonali ma jkollhomx biżżejjed inċentivi 
biex iwettqu proġetti infrastrutturali kbar b’impatt transfruntier u biex jiġu mnedija sistemi interoperabbli u servizzi 
fl-Ewropa.

Għal dan l-għan, il-Faċilità Nikkollegaw l-Ewropa (FNE) tappoġġa proġetti b’valur miżjud għoli fuq skala Ewropea 
u tgħin biex jiġi mobilizzat aktar investiment minn sorsi oħra, f’sinerġija u kumplimentarjetà ma’ InvestEU u programmi 
oħra tal-Unjoni.

#EUBudget #EURoad2Sibiu #FutureofEurope

IT-TKOMPLIJA TAL-PROĠETTI 
TRANSFRUNTIERA
B’baġit propost ta’ EUR 42,3 biljun għal seba’ snin (2021–
2027), il-FNE se tappoġġa proġetti ta’ infrastruttura li 
jgħaqqdu l-UE u r-reġjuni tagħha. Għandha l-għan ukoll li 
tintegra aħjar is-setturi tat-trasport, l-enerġija u dak diġitali, 
sabiex jitħaffu d-diġitalizzazzjoni u d-dekarbonizzazz-
joni tal-ekonomija tal-UE.

B’mod partikolari, 60 % tal-baġit tal-FNE jikkontribwixxi 
għall-objettivi tal-klima f’konformità mal-impenji tal-UE 
skont il-Ftehim ta’ Pariġi.

Il-FNE, filwaqt li tkompli tibni fuq is-suċċess tal-perjodu ta’ 
programmar preċedenti (2014–2020), se tkompli wkoll timla 
l-lakuna tal-investiment fl-Ewropa kif ukoll toħloq impjiegi 
u t-tkabbir ekonomiku.

Fl-aħħar nett, il-faċilità se tipprovdi l-opportunità li jintużaw 
it-teknoloġiji żviluppati permezz ta’ programmi għall-R&I 
tal-UE , biex tingħata spinta lill-adozzjoni tagħhom fis-suq 
u jiġi żgurat li n-netwerks trans-Ewropej jkunu mgħam-
mra b’teknoloġija avvanzata.

B’baġit totali ta’ EUR 30,6 biljun, il-FNE se tiffinanzja proġetti strateġiċi sabiex:

• Il-ħidma fuq in-netwerk tat-trasport Ewropew timxi ’l quddiem, filwaqt li tgħin fit-tran-
sizzjoni tal-UE għal mobbiltà konnessa, sostenibbli, inklużiva u sikura u sigura.

• It-trasport jiġi dekarbonizzat, pereżempju billi jinħoloq netwerk Ewropew ta’ infra-
struttura għall-mili ta’ fjuwils alternattivi filwaqt li tingħata prijorità lill-mezzi tat-
trasport li ma jagħmlux ħsara lill-ambjent.

• Isir investiment fi proġetti tat-trasport li joffru valur miżjud għoli fil-pajjiżi ta’ koeżjoni, 
b’baġit apposta ta’ EUR 11,3 biljun.

• Jiġu adattati sezzjonijiet tan-netwerk tat-trasport għal użu doppju ċivili-militari 
(pereżempju fir-rigward tar-rekwiżiti tekniċi dwar id-dimensjonijiet u l-kapaċità), b’baġit 
apposta ta’ EUR 6,5 biljun fil-kuntest tal-Inizjattiva Ewropea għad-Difiża.

B’baġit ta’ EUR 8,7 biljun, il-FNE tgħin biex titlesta l-Unjoni tal-Enerġija u biex tiġi 
appoġata t-tranżizzjoni tal-Ewropa għall-enerġija nadifa b’segwitu għall-pakkett 
Enerġija Nadifa għall-Ewropej kollha, sabiex:

• Is-sistemi tal-enerġija tal-UE jkunu interkonnessi aħjar u aktar reżiljenti għal interru-
zzjonijiet possibbli fil-provvista, kif ukoll aktar intelliġenti u aktar diġitalizzati.

• Għall-ewwel darba titrawwem il-kooperazzjoni tal-Istati Membri li għandha x’taqsam 
ma’ proġetti transfruntiera dwar it-teknoloġija għall-enerġija rinnovabbli - filwaqt li tiġi 
żgurata spiża aktar baxxa għall-integrazzjoni tal-enerġija rinnovabbli u biex 
iseħħ l-użu strateġiku tat-teknoloġiji tal-enerġija rinnovabbli.

• L-infrastrutturi ewlenin tan-netwerk trans-Ewropew tal-enerġija jiġu appoġġati, 
filwaqt li sseħħ aktar integrazzjoni fis-suq intern tal-enerġija, tiġi msaħħa 
l-interoperabbiltà tan-netwerks u tas-setturi transfruntiera, u tiġi ffaċilitata d-deka-
rbonizzazzjoni ġenerali tal-ekonomija tagħna.

B’baġit ta’ EUR 3 biljun, il-parti diġitali tal-FNE tiffinanzja l-infrastruttura tal-konnet-
tività diġitali kif ġej:

• Il-ħolqien ta’ netwerks tal-broadband b’kapaċità għolja ħafna, infrastruttura fiżika 
neċessarja li tippermetti t-tixrid tas-servizzi diġitali u b’mod aktar ġenerali t-trasfor-
mazzjoni diġitali tas-soċjetà u tal-ekonomija.

• L-appoġġ għall-proġetti ewlenin li jkunu allinjati mal-Istrateġija tas-Soċjetà tal-Giga-
bits tal-2016 u li jkunu essenzjali għas-suċċess tas-Suq Uniku Diġitali, li jipprovdu 
konnettività Gigabits għall-atturi tas-soċjetà, bħalma huma l-isptarijiet, iċ-ċentri tas-
saħħa, l-iskejjel u ċ-ċentri ta’ riċerka jew li jużaw netwerks 5G tul rotot ewlenin 
tat-trasport.

• Konnettività bla fili ta’ kwalità għolja ħafna għall-komunitajiet lokali, bħall-muniċi-
palitajiet kif ukoll sehem importanti biex il-komunitajiet u l-unitajiet domestiċi kollha 
fl-UE jkunu konnessi b’netwerks ta’ kapaċità għolja ħafna.


